
Op vriedig 28 november waerde
tiedens ein volledig vernuujde
editie van de ViVaS oos nuuje
prinsegezelsjap oetgeroope. In dit
vastelaovendsseizoen gaon Prins
Yannick I (Wendt) en Prinses Inge
(Jochems) veurop biej CV Onger ‘t
Viaduct. Dit doon ze same mit hun
adjudanten Tessa Jacobs, Evie
Linssen, Coen Rooijen en Len
Mewwissen. Laote we aan de handj
van 11 vraoge ins truukblikke nao
wie ‘t allemaol is begos.

1. Wie begos dit avontuur
veur de prins?

Het begos eigenlik allemaol toen
Lars, ooze vorst mich contacteerde
veur get administratieve zaken die
we nog mooste aafthanjele en of der
dao veur aeve langs kos komme.
Det is niks nuujs dus ich zik “jao
natuurlik” en kiek nurges van op.
Kumt dae vorst biej mich binne mit
ein presentje van ooze steken zaak:

eine prinsensteek in chocolade.

Waat leuk en lekker! En dao
kwoom het den he: “jao, mer dit is
neet allein woveur ich hie bon. We
wille dich names de
Prinsenkeuzecommissie(PKC)
vraoge of se dit jaor de drie vaere
wils dragen en daomit de ker geis
trikke biej os Onger ‘t Viaduct?” En
jao, dao kos ich natuurlik gein nae
op zigge!

2. Inge, doe bos neet de
vriendin van Yannick. Wie is
dit verhaol veur dich
ontstaon?

Ich haj altied waal al de druim om
ooit prinses te waere van dees
sjoon vereniging. Mer mit eine
vrundj dae het prinssjap neet zuut
zitte, zoog ich ‘t toch mer duuster
in om prinses te kinne waere. Mer
det bleek toch anges. Ich waerde in
juli namelik gebeld door Jill
namens de PKC mit de vraog of

ich prinses wilde waere dit seizoen
biej ‘t Viaduct. Ich waor vol van
ongeluif mer taegeliekertied wis ich
al direct 't antwaord. Mer waem de
prins waerde, moch ich toen nog
neet weite. Ich haj waal al ein sterk
vermoede. Toen ich trok haj gebeld
nao Jill det ich dit natuurlik wilde
doon kreeg ich te heure det de
prins mich deze waek ging belle.
Toen ich ein paar daag later op ‘'t
werk waor zoog ich ‘t eindelik: ich
haj ein gemiste oproep van
Yannick. Mien collega’s hobbe vast
auch gedach waat ich ineins veur
gooj zin haj. Hie] nao kooste alle
veurbereidingen in gang gaon.

3. Geer laot uch biejstaon
door mer leefs 4 adjudanten.
Welke rol spelen dees
personen in uch laeve en
welke kwaliteiten numme ze
mit?

Inge: Mien adjudanten zeen Tessa
en Evie. Ich kin hen al vanaaf groep
1 op de basissjaol. Evie altied ein
groep hoger den mig, biej Tessa
héb ich vanaaf groep 1 tot VWO 6
altied in de klas gezaete. Samen mit
hun zit ich biej fanfare
Eensgezindheid en biej Joekskapel
Zonger Drank Geine Klank.

Mit hen weit ich zeker det ‘t good
geit komme dit seizoen. Mit ein
bepaalde blik weite ze toch al waat
ich bedoel, of ich noe get oet mien
handjteske mot hdbbe, ‘t tied is
veur ein plasrundje of eine nuuje
sjoes.

Yannick: Ich héb Len Meuwissen
en Coen Rooijen gevraogd om mien
adjudanten te zeen. Allebei dees
heren kin ich al vanaaf ich mich kin
herinnere. Mit Len héb ich in de
baby box gezaete en tot aan groep 8
same in de klas. Toen hae Prins
waor biej de Kuukes en later biej
Onger ‘t Viaduct boén ich auch
adjudant van hem mooge zeen.
Coen dae is neet zonne muzikus,
mit hem bon ich al nao tal van
fieéste en kroege gewaes. Samen
smurges vreug Formule 1 kieke of
nao het darten. En mit zeen drieje
zitten we auch bigjein in eine
vrunjegroep, mit nog tal van die
gasten oet Brachterbaek. Mit dees
men, en al zeker mit Coen en Len,
weit ich det ich de vastelaovend
door gaon komme. Die twee gaon
mich nooit mit ein laeg glaas beer
laote staon, want det wille ze zelf
auch neet.

=== Laes verder aan de binnekantj

Jubilarissen

Naeve o0s 22sle prinsegezelsjap
staon er in het 24ste seizoen van os
vereniging nog twee leeje in de
rood, gael en greune sjienwerpers.

We hibbe namelik auch dit seizoen
weer twee jubilarissen in os

midden. Dao zeen v'r enorm trots
op, want det is ein teike det 't
vanoet beide kanten good geit.
Joris Verdonschot viert dit seizoen
1x11 jaor Viaduct en Frank Evers
merleefs 2x11 jaor Viaduct.

>>> Laes verder op pagina 10

4. Prins Yannick, doe waas ein
gedeilte van de zomer aan het
backpacken. Wie héob ze dich
samen mil de rest den kinne
veurbereiden?

Jao, het begos al allemaol toen de
Prinsenkeuzecommissie mich leet
weite det Inge jao had gezag. Ich
helemaol bliej natuurlik, allein zoot
ich op 30.000 voet hoog in de
vleeger, want ich waor ongerwaeg
nao Indonesié veur eine maondj.
De eerste keer det ich belde nam ze
neet op. Toen dach ich al: “Och
nae, dalik haef ze zich bedach”. Mer
dao biej de tweede poging nom ze
den toch op. En jao, det gesprek
ging ein bietje moeizaam, want ich
zoot tusse de luyj in het vleegtuug
die allemaol looge te sjlaope en
mos mien enthousiasme beperke.

Tiedens mien reis wilde we mit de
Prinsenkeuzecommissie en de
nuuje prins en prinses auch al eins
same zitte om het ein en anger te
besjpraeke. Tja, als den de prins
aan de angere kantj van de waereld
zit geit det nog neet zo mekkelik.
Op ein gegaeve moment haj ich den
toch ein plek gevonje wao ich good
sjtabiel internet haaj om digitaal
same te zitte. Inge en de PKC
lekker werm en dreug thoes, de
prins in ein of angere steeg naeve
het hostel mit sjtraotlantarens es
nachlempke. Mer, der is nieks waat
dit prinsenpaar taege duit haoje,
zelfs gein 11.000 kilomaeter.

5. We zeen massaal de kleur
rood trok in uch kleijer. Wie
zeentj geer op die keus
gekomme?

Inge: 't idee dit jaor waor om de
Kolsche vastelaovend es thema te
numme. Hiej sjtaon de kleuren
rood en wit veurop. Dees hobbe we
den auch verwirk in de kleijer van ‘t
gezelschap. Auch de sjlager is hiej
op aafgesjtump, de tekst is namelik
gesjreeve op ein Duits nummer.

Yannick: Precies wie Inge ‘t zaet
hébbe we dit ein bietje aafgekeke
van de Kolsche vastelaovend. Dit
kwoom biej mich direct nao baove
om es leidraod aan te haoje. Ich
bon namelik al ein aantal jaor mit
mooge gaon nao de ‘Lachende
Kdélnarena’ tiedens de vastelaovend
samen mit pap, mam, natuurlik
Peter Roufs en nog ein heel aantal
anger luuj van binne en boete het
dorp.

6. Volgens uche spreuk/motto
gaon we dit jaor blieve danse.
Waat is het verhaol dao
achter?

Inge: Vanoet de schlager waerde ‘t

os al snel duudelik det we ‘danse’
auch in de spreuk wilde laote
terukkomme. Ederein  herkent
natuurlik de beruchte ‘moves’ van
Yannick ;).

Yannick: Jao, die ‘moves van
Yannick’ inderdaad. Es d’r urges
leuke muziek op sjtuit en ich héb
de meugelikheid zuuse mich auch
zeker neet stil staon nae. Ze hobbe
mich toen neet veur nieks als
Hofnar gevraog. En det is toch get
waat herkenbaar is binne oos
vereniging. Wo we auch komme,
we make d'r altied ein sjiek fieés
van en we gaon altied door tot in de
late uurkes, omdet we mer blieve
danse!

7. Welke oetdaginge hob geer
same gehad tiedens de veur-
bereidingen op uch seizoen?

Inge: Det os hoes net ein
sorteercentrum leek van pakketjes.
Elke daag kwoom waal weer get
binne. Waal 10 versjillende rokjes,
bloesjes, teskes en laarsjes zeen
besjtild gewaore veur de
adjudanten. Ich wis neet det d'r
zovadol soorten rood bestonge.

Yannick: Nou, det vddl eigenlik
waal mit waat we eigenlik allemaol
kwa oetdagingen zeen taege
gekomme. Inge en ich waore het
euver biejnao alles direct ins en
hadde euver visl dinger dezelfde
gedachte.

8. Zeen er steekjes laote valle
in de veurbereiding? Mit
anger waord, zeent geer
betrapt of hobbe luuj get door
gehad?

Yannick: Nou jao, toen we mit de
ganse  vereniging de nuuje
groepsfoto’s zeen gaon maken hdb
ich waal ein foutje gemaakt. Ich
waor de ochtend d'r veur nao Jill
(PKC) gewaes om het ein en anger
te bespraeke. Noe waor ich
vergaete toen ich Joél en Suzan in
de auto haaj veur de fotoshoot det
het adres van Jill nog in mien
navigatie sting. En toen Joél mich
rechtstreeks vroog waat ich biej Jill
waas gaon doon brook mich het
zweit oet. Ich wis nieks te zigge en
kos auch nieks bedinke op det
moment. Oeteindelik héb ich waal
ein slap excuus weite te vertille mer
ich wis zeker det ze mich in de
smiezen haaje. Ein paar waeke later
moos ich nog gauw mit Len en
Coen nao Remunj om hunne blouse
en sjlieps oet te zeuke. Komme we
dao de winkel oet gelaope, zaet
Coen ineins: “Dao laopt d'r eine
dae we kinne.”

Ich nog eins good kieke. Dae miens
leep op nog mier den 100 maeter
van os aaf, mer Coen herkende det
laupje van dae miens. En jao heur,
steeds kwaom dr dichterbiej. En
waal bleek? Colin, os eige lid, dae
stom toevallig mit het wirk in
Remunj ging oet aete.

Inge: Toen ich op de terukwaeg
van de vakantie toch tied haj, ging
ich al eins scrollen door de socials
van ‘t Viaduct. Welke kleur jurken
wore d'r al gewaes. Auch mam
waas benuujd, ich leet heur ein foto
zeen van zo'n 4 jaor geleden. Ich
wilde inzoomen, en jao heur,
perongeluk de post geliked. Ich
dach al det ederein van de PR
commissie noe vermoedens haj,
toen ich ein foto van 4 jaor teruk
ineins in augustus haj geliked.

Toen ich veur ‘t eerst mit Yannick
gebeld haaj, en ich wis det hae de
prins waor, waas hae nog op
wereldreis. We zouden dae aovend
nog belle om get dinger te
euverligge. Ich waas mit vriendinne
foto’s aan ‘t bekieke van mien
vakantie, toen ich ineins ein appje
kreeg van Yannick: ‘zeen de dames
nog biej dich?’. Die dachte toen det
ich ein stille aanbidder haj. Toen
héb ich mer aeve eine twist aan 't
verhaol gegaeve (gelukkig koos zie
Yannick neet). Tessa, mien toen
nog neet weitende adjudant, kreeg
det auch mit.

9. Wao hob geer ‘t meiste
plezeer om gehad tiedens de
veurbereiding?

Inge: Det mot 't inzingen van de
schlager waal zeen gewaes. Det
ginge we doon biej Thijs van der
Goot in  Utrecht op eine
maondigaovend. Ederein mos apart
inzinge, wao biej se ein koptelefoon
op hajs en de rest dus gein muziek
heurde, allein de zingende stom.
Hiej kwome toch get sjoone
zangstomme oet. Veural toen we op
‘t litst get extra elemente ‘heel
enthousiast’ hobbe motte inzinge,
hébbe we os flink besjeurd. Die
video's daovan, dao motte we nog
steeds erg hel om lache.

10. Waat waas hét moment
van de ViVaS veur uch?

Yannick: Toch het moment detse
dao mit het hele prinsengezelsjap
op het podium steis, wachtend toet
ze van 11 toet 0 hébbe aafgetild en
detse eindelik dien gezich moogs
laote zeen! Waat ein ontlading!

11. Wao kiek geer dit seizoen
het meist nao oet?

Yannick: We kieke veurnamelik oet
nao de optoch door ‘t dérp om mit
os adjudante en ‘t Viaduct door de
straote te trikke, en same mit de
luyj van Brach & de Baek de
vastelaovend te viere!




Proklamasie XXII Prinsepaar CVOHV

Weer, prins Yannick I,

s Hertog van de Oliesteinstraot
in Brachbaek

« Financieel consultant biej
Fagro Maastreech

o Vrijwilliger biej het Baeker
Jeugdkamp en KVW
Maasbracht

o Actief als bestuurslid en
penningmeister van Onger ‘t
Viaduct

En, prinses Inge,

s Hertogin van de Rector
Hendrixstraot in Brachbaek

« Fysiotherapeut biej FYSIOplus
en kinderfysiotherapeut in
opleiding

e Partner van Tim Bakker

e Acrogymnast biej Gympoint
Echt, trainster biej S.V.
Atalanta Maasbracht en
saxefonist biej Fanfare
Eensgezindheid

Gaeve te kenne det,

Ten ieérste

Det we greuts zeen om dit seizoen
veurop te mooge gaon biej dees
prachtige vereniging.

Ten twieéde

Det we dit natuurlik neet allein
kinne doon, mer same, mit os
adjudanten Tessa, Evie, Len en
Coen.

Ten derde

Det dit jaor de sax en trom biej
Joekskapel ‘Zonger Drank Geine
Klank' aan de kantj ligge om gaas te
gaeve in de polonaise.

Ten veerde

Det ‘t Viaduct dit jaor neet zonger
eine hofnar d'r op oet hoof te gaon,
mer det dit jaor Jordi Frencken de
taken van mich euvernumt.

Ten viefde

Det esse de prinsenfoto’s tels, weer
‘t 22 prinsengezelschap moge
zeen.

Ten zésdje

Det mailtjes veur financieel advies
dees daag in de spam belanje en de
patiénte zich mer eine extra motte
drinke taege de pien.

Ten zevendje

Det mit ooze schlager de ganse zaal
neet allein mit zingt, mer det auch
de veutjes van de vloer gaon.

Ten achtste
Det de reis backpack nog aeve in de
kast blieft ligge tot nao aswoonsdig.

Ten negendje

Det we oetkicke nao de wveule
fieéskes die we dit jaor mooge
mitmake same mit alle viaducters
en det biej de afters altied eine
kaoje klaorstuit mit eine loempia
oet het vit.

Ten tieénde

Det weer uch allemaol van herte
oetneudige veur oos receptie op 23
jannewarie onger os Viaduct en
daonao biej Robert en Laura in
ooze tempel ‘De Spil’.

Ten élfdje

De we deze vastelaovend neemes
aan de kantj stil laote staon en
eederein mit numme onger os
motto: “Mit 't Viaduct blief se
danse!”

Onger 't Viaduct neudigt uch van

Dit alles onger os motto:

Mit ‘t Viaduct blief se danse!

Prins Yannick I (Wendt)
&
Prinses Inge (Jochems)

herte oet veur de receptie van haor
XXIle Prinsegezelsjap; Prins Yannick
I & Prinses Inge, en hdor adjudant-
en: Coen Rooijen, Tessa Jacobs,
Len Meuwissen & Evie Linssen.

Op vriedig 23 jannewari starte weer
de receptie om 19:33u onger 't
viaduct van de Kruuswaeg. Ein half
oer later zal 't prinsegezelsjap en
zien gevolg zich verplaatse nao de
Spil (Suikerdoossingel 55, Brach).
Weer haope uch toet laat in ooze
tempel te kinne haoje om nao de
receptie mit zien alle nog gooin
groeats te fieéste! \

Wilt geer oos gezelsjap en/of jubilia-
rissen toesjpraeke? Dan hobt geer

dao 8 minuut 11! de tied veur!
& Tevens zeentj geer oetgeneudigt
om oos jubilarisse te feliciteren:
Frank Evers 2 led
Joris Verdonschot 7/

Oetkieke nao Vastelaovend 2026

“Leef luuj van Brach en de Baek,
veur uch likt weer ooze Viaducter

Nuujsflits.” Mit dees inmiddels
toch waal befaamde wiord haef
Frank zien stuk afgelaupe jaore
altied geaopend. Mer het waas uch
vas al waal opgevallen, ‘t Viaduct
haef unne nuuje veurzitter. En veur
de luuj die mich nog neet kinne zal
ich mich aeve kort veurstelle.

Mien naam is Dennis Vrancken, oet
Brach, 27 jaor oud, inmiddels al 7
seizoene lid van Onger 't Viaduct,
in 2023 veurop gegaon es prins
same mit mien prinses Tess en
sinds 2023 actief binnen het
bestuur. Vanaaf dit seizoen num
ich Frank zien taken euver es
veurzitter van Onger 't Viaduct!

Op bezeuk b|e| de wethaojer Cultuur

In het naojaor van 2025 zeen
veurzitter Dennis en vorst Lars op
bezeuk gewaes biej de gemeinte
Maasgouw. Ze hobbe ein prettig
gesprek gehad mit wethaojer
Cretskens (Cultuur) en ambtelijke
vertaegenwaordiging vanoet 't
sociaal domein. Ongerwerp van
gesprek widre de oetdagingen van
00s vereniging om mit alle
kostenstijgingen toch hetzelfde
niveau te blieve haoje.

Mit de ambitie om evenemente te
blieve organisere die aansloete biej
deze tied en de behoefte van de
jongste generaties, en taege-
liekertied de evenemente gratis
proberen te haoje om zovdol
meugelik jeugd in aanraking te
laote komme mit dit sjoon stokske
cultuur. Es Viaduct kieke we heel
enthousiast trok op dit gesprek en
op de visie van de gemeinte. Ze
willen gaer de Viaducter
Vastelaovend behaoje en samen
mit os oetstraole. De kommende
jaore kinne we veur de ViVaS den
auch gebroek make wvan de
evenementesubsidie, det gaef os
vertroewe om te blieve boewe aan
de Viaducter Vastelaovend en aan
evenemente mit ein passend
vastelaovesaanbod.

Nao 6 jaor de deenst te hdobbe
oetgemaakt biej 't Viaduct haef
Frank nao aafgelaupe seizoen ein
stapje teruk gedaon. Gedurende
zien periode es veurzitter haef het
Viaduct gefloreerd. Versjillende
geslaagde edities van de ViVaS,
sjieke recepties, groei op het gebied
van nuuje leeje en misjien waal het
sjoonste: het jubileumseizoen van
2024. Mer zoals ze det zo mooi
zigge: aan al het sjoons, kumt ein
eind.

We zeen es vereniging Frank veur
eeuwig dankbaar veur zien inzet de
afgelaupe jaore en winsen hem ein

geweldig  jubileumseizoen toe!
Frank nogmaals bedankt!

De veurzitterswissel stuit es
gebeurtenis neet opzichzelf. Het

stuit symbool veur de letste stap
van ein verangering die ein aantal
jaor geleeje in gang is gezat binnen
't Viaduct. Namelik de vernuujing
van de vereniging. De waereld
verangert, en ‘t Viaduct verangert
mit. Dao likt de krach van 't
Viaduct, in het durven aangaon van
verangeringe en ins get angers
doon den angere.

Dae verjonging is op versjillende
vlakken teruk te zeen. Zo zeen we
dit jaor groter es ooit mit 41 actieve
leeje! En is er het afgelaupe jaor ein

sterk en divers nuuj bestuur
gevormd. Bestaande oet Lars
Hamers, Luuk Dahlmans, Aniek
Theeuwen, Anouk Hukkelhoven,

Coen Rooijen, Jordi Frencken, Vera
Palmen en Yannick Wendt. Ein
bestuur wao mit ‘t Viaduct veuroet
kinj kieke volgende
decennium.

nao het

Ein decennium wao we de rode lien
van de afgelaupe jaore verder door
wille trikke. Dit door het blieve
vernuuje van os evenemente, nuuj
leeje mogen verwelkomme, nuuje
vastelaovesvrunj te moge make en
de Viaducter Vastelaovend verder
te moge oetdrage op elk evenement
wao we komme! Det kinne we
natuurlik neet allein, mer haope we
de kommende jaore weer same te
moge doon mit alle luuj oet Brach
en de Baek, en alle sponsoren die
os ein werm hart toedrage! Zonger
uch geine Viaducter Vastelaovend!

Den rest mich niks angers meer
den eederein in Brach en de Baek
ein geweldig veurseizoen, en ein
fantastische Vastelaovend toe te
winse!

Dennis Vrancken
Veurzitter C.V. Onger ‘t Viaduct

Agenda seizoen ‘26

11 Jan 2026

MCV de Hoonder receptie
17 Jan 2026

Moferter Feest Aovend

18 Jan 2026

Moferter receptie

JCV de Pélle receptie

23 Jan 2026

Receptie CVOHV

24 Jan 2026

Brachter showaovend]

25 Jan 2026

Receptie CV de Kwekkerte
1 Feb 2026

Receptie CV de Aester
Vastelaovesmis (Kirk Linne)
6 Feb 2026

Prinsenbal CG de Sluishoek
8 Feb 2026

Receptie de Leefhibbers

Brachter Vastelaoves Generale

10 Feb 2026
Prinsetreffe Roermond

13 Feb 2026
Vastelaovend op de sjoole

15 Feb 2026
Vastelaoveszondig

17 Feb 2026
Kinjermiddig JCV de Pélle
BSB Brachter Vastelaoves finale

18 Feb 2026

Sponsoren C.V. Onger 't Viaduct 2026

Sponsoren C.V. Onger 't Viaduct 2026

Geert Janssen & Kelly van Herten
Ramon & Tanja Jacobs

Roger Boom & Sonja Tinnemans
Ruud & Karin Frische

Els Vrancken

Erik & Helma Ficken-Wetzer
Erik & Liesbeth van Peij

Fam. Van Kessel

Fay Schrouff & Kay van Hulst
George Smeets

Ger & Henny Verdonschot

Ger Droomers & Marlies Palmen
Gert-Jan & Marion Verhoeven
Grispen-Kiippers B.V.

Hans & Lidy Van der Goot

Har & Bertien Jochems

Harold & Lilian Kivits

Jac & Riny Creemers

Jacqueline Frencken

Jessie Smeets-Palmen

Leon & Ans Hamers

Marcel & Tiny Snijckers

Marcel Richter

Math & Anita Bours

Michiel Vossen & Paula van den
Beucken

Paul Creemers & Maritha Seuskens
Peter & Mariet Roufs

Peter & Ria Sahl

Roger & Sandra Rooijen

Chrit & Gera Bours
Frank & Tanja Meuwissen
Hans & Lilian Dircks
Harie & Rinie Gehlen
Jaen-Pierre Cnoops

& Maud Gehlen
John & Marlies Evers-Welters
Leny Welters-Hannen
Marcel & José Schrouff
Paul Daamen
Rob Smeets & Yvette Leijendeckers
Roger & Diana de Bot
Ron en Sandra Palmen
Ruud & Josette Lemmens
Theo Bongers
Ton & Astrid Kleinstra

Samen boewe weer de Viaducter Vastelaovend

Onger 't Viaduct: 24 jaor Vastelaovend in Brach en de Baek.
Weer organisere onger angere de ViVasS, de Viaducter
receptie en bringe jaorliks de Viaducter Nuujsflits gratis
hoes-aan-hoes. Wils ze auch de sponsormeugelikheden
ontdekke? Naem dan contact mit os op!

L

Aniek Theeuwen (Bestuur)
Anouk Hukkelhoven (Bestuur)
Bart Creemers

Chanou Fijneman

Claire Van Der Goot

Coen Rooijen (Bestuur)

Colin Frencken

Danique Mertens

Demi Wolter

Dennis Vrancken (Voorzitter)

- LEEJELIEST

Kim Dahlmans
Lars Hamers (Vorst)
Lex Cremers

Dyan Meuwissen

Evie Linssen

Frank Evers

Inge Jochems

Jill Boom

Jill Van Kessel

John Meerten

Jordi Frencken (Bestuur)
Joris Verdonschot

Joél Roufs

Len Meuwissen

Linda Verdonschot

Lotte Verhoeven

Lucia Evers

Luuk Dahlmans (Bestuur)
Mica Philipen

Pascalle Teuwen

Raoul Jacobs

Rens Nijskens

Sietse Van Der Goot
Stijn Theeuwen

Suzan Maessen

Tess Ermans

Tessa Jacobs

Thijs Van Wegberg
Tjalle Van Der Goot
Vera Palmen (Bestuur)
Yannick Wendt (Penningmeester)




Allergisch veur vanzelfspraekendheid

Gein spellen en activiteiten meer
vanoet deze club veur de kinjer in
de Baek. Toch verdeent det ein
groot applaus, want 40 jaor langk
hobben vrijwilligers hun tied,
energie en enthousiasme gegaove
om kinjer ein sjieke tied te laote
belaeve.

Het letste bestuur van het
jeugdwerk haef beslaote om de
euvergebleeve kas te verdeile onger
ein aantal initiatieven in 't dorp,
onger angere aan 't Viaduct.

In het naojaor van 2025 werd ich
gebeld door het bestuur van
Jeugdwerk Brachterbaek mit de
boodsjap det het dook noe ech
definitief gevalle. Nao
jaorelangk  alles te  hdbbe
geprobeerd, waas de koek op: te
weinig draagkracht in en rond het
jengdwerk, gein nuuje gezichte es
kartrekkers en te weinig energie
om door te gaon.

Dao zeen v'r enorm dankbaar veur.
waas Neet allein veur 't gebaar, mer auch
veur de gedachte erachter: det er
waardering is veur wie 't Viaduct
zich inzet om het wvuur van
vastelaovend euver te bringen aan

de jongste generaties.

En vr zeen dao auch eerlik in,

Nao 40 jaor gein Jeugdwerk zulke donaties blieve het meugelik

gratis toegankelik blieve zodét juus
de jongste generaties mekkeliker
kinne aansloete.

Mer onger aan de streep is het
ontzettend jaomer det wéér get
wegvalt in 't dorp. Op social media
zeen ich vervolgens opmerkinge zo
es “Er wirdt in dit dérp te weinig
georganiseerd (veur de jeugd), det
waas vreuger waal angers.”. Veur
de afzenders van det soort kreten
zou ich veural wille zige det we v'r
oszelf auch de vraog motte stelle of
veer soms neet te veul dinge es
vanzelfspraekend hébbe besjouwd.
Es of evenemente, activiteite,
vereniginge en ontmoetingsplekke
d'r mer geweun altied zeen gewaes.
Mer nieks kump vanzelf en nieks
blief vanzelf.

Det geldt auch veur al die sjieke
dinger die er waal nog zeen. Van
Sint Merten tot ‘t muzikale

van Sinterklaos tot de Vastelaovend
en van KinjerVakantieWerk tot
alles wat dao tussendoor gebeurt.
Al die dingen komme neet vanzelf,
dao is gezamenlike inzet, tied,
ongerhoud, trots en leefde veur
neudig. Veur al die aspekte hib ze
miense neudig.

Missjien motte v'r dus allemaol ein
biejtje meer allergisch waere veur
vanzelfspraekendheid. Mer des te
trotser zeen op waat VT samen
hobbe. Wao ze trots op bos, det laot
ze neet zomér valle. En dus auch
bewuster te keeze om dao same
energie in te blieve staeke. Det
motte we elkaar én de nuuj
generaties toch gunne? Mit dae

haop, mien allergie  veur
vanzelfspraekendheid en mit de
leefde veur de (Viaducter)

Vastelaovend duuk ich dit nuuj
seizoen in en wens ich uch allemaol
eine sjoone Vastelaovend!

Brachterbaek meer.

maken om evenemente te blieve

kinne organisere op ein niveau det
aansloet biej deze tied en det ze

Aeve veurstelle

Sietse - Mien naam is Sietse van der Goot en ich bén 30 jaor. Ich bén van
de Baek en woon in Brach. Ich wirk es gedragsdeskundige biej Daelzicht in
Hael. Naeve mien werk bon ich veural te vinje in de sportsjool en es
trainer op het voetbalveld. Ich bon biej Onger ‘t Viaduct gekomme omdet
het toch waal tied waerde, aangezeen ich dae gezelligheid toch neet wil
misse. Ich hdb veul zin in aankommend seizoen en haop det we same ein
geweldige vastelaovend taegemoet gaon!

Chanou - Mijn naam is Chanou Fijneman en ik ben 23 jaar. Geboren en
getogen in Maasbracht - een echt schipperskindje! Ik studeer
Geneeskunde en in het weekend werk ik op de huisartsenpost in
Roermond. Wat niet veel mensen van mij weten is dat ik vastelaovend
altijd al leuk heb gevonden, zelfs op de basisschool en op het internaat
al(waar ik mij al eens prinses vastelaovend heb mogen noemen). Echt
vastelaovend vieren, dat heb ik echter de laatste jaren pas geleerd van
Kim, met behulp van vrienden en feesten van ‘t Viaduct! Het is voor mij
dan ook een eer om onderdeel te mogen zijn van deze vereniging en ik kijk
uit naar de gezelligheid en mooie momenten die we gaan mogen
meemaken! Alaaf!

Lars Hamers
Vorst C.V. Onger ‘t Viaduct

kerstverhaol, van Keuningsdaag tot
de Havendagen,

Kim - Miene naam is Kim Dahlmans en ich bén 23 jaor aod. Ich woon in
Brach en héb altied hiej in Brach in de horeca gewirk. Onger angere biej
Restaurant M'blend, Café Donkiesjot en biej De spil. Noe ich klaor bén
mit studeren gaon ich gein nuuj avontuur aan es junior finance
consultant. Vastelaovend viere héb ich altied al gaer gedaon: smirges
vreug opstaon om te schminken es os den te haasten om mit de huifkér
nao 't Stjatieplein in Remunj te gaon. Biej de fieéste van 't Viaduct waas
ich altied al aanwezig en nao de gezelligheid van veurig jaor extra good te
hébben mitgemaak, naodet mien broor Luuk prins waas, bon ich heel blie
det ich dei loet moog make van dees sjoon vereniging.

Claire - Ich bén Claire, 27 jaor aod en oorspronkelik oet Zostere. Veur de
leefde bon ich ein paar jaor geleeje verhoes nao ‘t sjoone Maasbrach. Van
maondig tot en mit vriejdig kins se mich vinje es juf en intern begeleider
op Basissjaol In ‘t Park in Zostere. Ich moog mich dit seizoen aspirant lid
numme van deze leuke vastelaovesvereniging. Ich haoj enorm vioél van
vastelaovend en vinj het geweldig om deil oet te maken van deze gezellige
groep miense. Laote we same gaon fieéste, lache en sjoone momente
belaeve!



Deze voucher is geldig tot en met 15 maart 2026.
Bestellen kan in onze winkel of telefonisch 0475-461402

~wolthagen

met gebakken krieltjes & bloemkool

Kalkoen in cranberrysaus

met puree & rode kool

Wortelstamppot
met een gehaktbal en jus Scan de QR-code om de

brochure digitaal te bekijken.
Bami & Sl ii Wolfhaget 3 -E 1 4

Oos jubilarissen van 2026

Naeve os 22ste prinsegezelsjap
staon er in het 24ste seizoen van os
vereniging nog twee leeje in de
rood, gael en greune sjienwerpers.
We hdbbe namelik auch dit seizoen
weer twee jubilarissen in os
midden. Dao zeen v'r enorm trots
op, want det is ein teike det 't
vanoet beide kanten good geit.

Joris Verdonschot viert dit seizoen
1x11 jaor Viaduct en Frank Evers
merleefs 2x11 jaor Viaduct. Frank
Evers waas in 2004 biej de start
van zeen lidmaatsjap het 19de lid
in de historie van de vereniging.
Hae waas in 2006, 2008 en 2012
adjudant om vervolgens zelf in
2016 es prins mit ‘zeen’ Lucia
veurop te gaon biej 't Viaduct.

ANYTIME

WORD LID EN SPORT
L WEKEN GRATIS!

AF  MAASBRACHT

Havenzicht 2 | maasbracht@anytimefitness.nl

Mit al die ervaring voegde hae zich
later in de PrinsenKeuzeCommissie
om de nuuj gezelsjappen te keeze
en begeleiden.

Van 2019 tot en mit 2025 waas hae
auch nog veurzitter van oos
vereniging. Frank haef in die 22
jaor dus enorm vidol biejgedrage
aan de Viaducter Vastelaovend.
Frank is ein miens van tradities.
Neet te star, neet te stug, mér waal
mit respect veur wie en waorom we
het altied deeje én mit ruumte veur
wie we het in de toekomst willen
doon. Hae voegt zich noe in de
illusterie riej van Martijn Bours en
Koen Hawinkels die eerder al hun
2x11 jaor vierde.

Joris Verdonschot kwaam in het
seizoen 2015-2016 biej oos
vereniging en werd toen metein
adjudant van Prins Frank II en
Prinses Lucia. Stiekem waas Joris
eigenlik al get langer verbonje aan
os Viaduct. Omdet veurdet hae lid
werd van de vereniging hae

same mit Thijs Janssen es DJ-duo
het licht, geluid en de meziek
verzorgde tiedens de Viaducter-
evenemente. In zien 11 jaor biej het
Viaduet is Joris vanaf begin af aan
ein vaste krach gewaes mit zeen
specialiteit op het technisch vlak.
Mit zeen technische handigheid
haef Joris in al die jaore de zaal op-
en afgeboew, 't ongerhoud en de
verboewing van de
vastelaoveswagen geregeld, en de
wagen gereed gemaak veur de
optocht, zodet 't prinsengezelsjap
ein van de hoogtepunte kos
belaeve.

Namens het bestuur en de leeje
wille weer beide heren den auch
bedanken veur de belangrieke inzet
veur ‘os Viaduct’ en veural felicitere
mit deze biezunjere mijlpaal.

Wilt geer de twee jubilarissen auch
felicitere? Det kin! Ze staon op
vriedigaovend 23 jannewari achter
de receptietaofel om uch felicitaties
in ontvangst te numme.

Geer zeent van harte welkom!

Prinses Inge en prins Yannick I,

unne onvergaetelijk sjoane Yasteloavend)

Team FYSIO plus

De BSB Brachter Vastelaoves Finale

De meiste luuj motten er nog neet
aan het dinken..het aafsloeten van
dit vastelaovesseizoen 2025-2026.

Toch ontkommen we er neet aan.
Gelokkig hobben we in Brach & de
Baek sinds enkele jaore waal weer
ech iets om nao oet te kieke op
vastelaovesdinsdig.

Namelik de gezamenlike
aafsloeting van de vastelaovend
tiedens de ‘BSB Brachter
Vastelaoves Finale’.

auch dit seizoen hébben CV Onger
t Viaduct, MCV de Hoonder, JCV
de Polle, CG de Sluishoek,
Joekskapel Zonger Drank Geine
Klank, Zaate Hermenie Lazerus en
vastelaovesgekke Antoine
Fijneman, Dennis Schuurmans en
Robert van Duinen zich weer
samengepak om  vanoet het
gezamenlike Brachter Vastelaoves
Collectief toe te wirken nao ein
fantastische aafsloeting van de
vastelaovend;.

Op vastelaovesdinsdig gaon we
aansloetend aan de kinjermiddig
richting de Foyer van De Spil veur
de finale. Dao beginnen we mit de
bekindjmaking van de ‘PEX Hiej
geit 't daak eraaf -
Vastelaovesvierder van het jaor’.

De kommende waeke kint geer

echte vaslelaovesvierders
nomineren veur dees
publieksaward.

Tiedens het eerste deil van de
aovend] gaon alle prinse en
prinsesse aaftraeje mit ein korte
ceremonie om vervolgens nog eine
kiér dit seizoen 't daak eraaf te
fieéste. Dit jaor gaon we namelik
fiéste mit aod LVK-winnaar
Kartoesj, Zoes en Sjpringlaevend!
DJ Hadless zeen we trok achter de
dreijtaofel mit lekkere
vastelaoveshitjes.

Mit behulp van sponsoren kinnen
we es Brachter Vastelaoves
Collectief veuroet. Ein belangriek
ongerdeil daobiej is de Vastelaoves
Loterie. Mit de aansjaf van ein of
meerdere loten (vanaaf €1,-) kint
geer kans maken op fantastische
prieze van os lokale ongernummers
en sjteunt geer automatisch de

organisatie van dees
vastelaovesfinale. Geer kint ze
aansjaffen tiedens

vastelaovesactiviteiten in Brach en
de Baek.

We zeen uch gaer trok op
dinsdigaovend 17  fibberwarie
vanaaf 18:00 in de Foyer van ZC de
Spil — Biej Robert en Laura — in
Brach. De entree is dankzij
sponsoren en de vastelaovesloterie
auch dit jaor weer veur nieks! Op
zeuk nao miér informasie? Kiek
auch eins op
www.brachtervastelaovend.nl

VAN LIER

INSTALLATIETECHNIEK

MARSBRACHTE BV

De BSB

Het Centrum levert prinselik verveur

Mit trots presenteere Prins Yannick
en Prinses Inge samen mit hun
adjudanten hun sjoene
prinsewagen veur dit
vastelaovendseizoen. Al veur de
14e kieér op riej zorgt Autobedrief
Het Centrum veur eine veilige en
betroewbare prinsewagen.

Om deze wagen om te toveren tot
ein prinswaardige bolide hdbbe
veer wederom ein beroep gedaon
op Joey Parren Reclame veur de
bestickering. Weer wirken al jaore
samen mit Joey Parren Reclame.

Samewirke mit ‘t Vladuct

Evenementen zo es de ViVa$, de
Viaducter receptie en het actief

oetdrage van de Viaducter
Vastelaovend vraoge om eine
stevige inzet. We zeen ontzettend
bliej det we al zovdol jaore det
samen mil ongernummers en
particulieren kinne doon. Zonjer
hun (financiéle) inzet kinne we
neet de Viaducter Vastelaovend
viere, dao zeen we hen den auch
dankbaar veur. Naeve dae hulp
staeke weer auch gaer zelf de henj
oet de moewe biej acties zoals het
bemiensen van de bar tiedens
evenementen aan de Haven mer
auch tiedens Moonlightshoppen en
de Veurjaorsmert.

Dét doon we om net det extra's te
kinne beeje op os eigen
evenemente. Kommende zomer
staon we den auch weer achter de
bar bie de Havendagen 2026 zodet
we tiedens de VivaS op 13
november 2026 uch weer ein sjiek
programma kinnen aanbegje.

Auch  geintresseerd in  ein
samenwirking? Mail den nao
info@ongerviaduct.nl

Hae is ozze vaste leveranceer van
bestikkering van de prinsewagen
toet de bedrukking van al ozze
kleijer. Niks is te gek! Weer kinne
dan auch ongersjrieve det Joey
Parren  Reclame  steit  veur
perseunlik, craetief, flexibel en
kwaliteit. Biej al hun producten
stuit service hoog in ‘t vaandel.

De sleutels van de prinsewagen
kreeg os prinsepaar oet henj van
Corinne Slangen.

Saame mit broor Rob runt Corinne
Autobedrief Het Centrum sinds ziej
ein paar jaor geleeje de leiding
euver hobbe genome van hun
aojers. Het Centrum is dan auch
ein echt femiliebedrief.

Neet allein mit de merke wo Het
Centrum in is gespecialisserd, —
Volkswagen, Audi, Saet en Skoda,
mer mit eedere wage kint men hiej
terecht veur veurdeilig en
kwalitatief good ongerhaod en
reperasies.

Belangrieke data
seizoen 2026 - 2027

Veer zitten gelokkig nog volop in
het vastelaovesseizoen 2025-2026
en willen nog neet dinke aan
aswoonsdig. Toch kieke we dao
same mit uch al euverhaen.
Volgend seizoen, 2026-2027, is
namelik 't kortste seizoen waat
meugelik is. We deile daorom al
gaer twee belangrieke datums mit
uch:

13 november 2026
JaS

15 januari 2027
Receptie C.V. Onger ‘t Viaduct

Es erkinde Vakgarage zeen ziej
veur alle wages de beste keus! Ze
waere  allemaol mit graot
enthoesjasme en vakkennis
gerepareerd en ongerhaoje.

Biej ‘t Centrum kintj geer rekene op
personlike en kundige service.

Daonaove kint geer biej het
Centrum terecht veur de inkaup en
verkaup van nuuje en gebroekte
wages, autoverzekeringen en
finanseringe, sjaajherstel,
reperasies aan airco’s en de APK.

Kiek veur meer informatie
op www.centrum-maasbracht.nl

Kortom, of ‘t noe veur particulier,
zakelik, laese of prinselik verveur
is, biej Autobedrief Het Centrum in
Maasbracht staon ze altied veur
dich klaor.

Of zoes de Prins zei: “es Prins
waerde ich biej Het centrum es de
keuning behanjeld”

Weer winse uch eine sjaone
vastelaovend!

COLOFON
Viaducter Nuultsfllts

Deze Nuujtsflits is onger

C.V. Onger 't Viaduct

gedrukt en in Brach en ClP ]mel\
gratis hoes-aan-hoes verspreid.

Luuk Dahlmans
Stijn Theeuwen
Jordi Frencken
Dennis ken
Lars Hamers

C.V. Onger 't Viaduet

Vera Palmen & Aniek Theeuwen
Klipperstraat 4,
6051 GZ Maasbracht

@ongerviaduct.nl
| 1.56
NL65 RABO 0113 1773 21
»im/ongerviaduct
gerviaduet

Toon dien trotse Viaducter identiteit én blief
lekker werm tiedens de vastelaovendj mit
oos umeke V'aducl:er Sjaul'

